
...sdbado 13 de outubro /// Casa Grande de Vilancosta,

A Estrada (Pontevedra) >>19.30 h

A Casa Grande de Vilancosta é a casa natal da
familia Valladares & que pertencen Avelina e
Marcial Valladares Nufez (1825-1902 e 1821-
1903, respectivamente), representantes da
intelectualidade e dos albores da literatura galega
no século XIX. Segundo as Memorias de Familia,
unha especie de diario manuscrito onde se conta
a historia dos Valladares escrito polo mencionado
autor e conservado na biblioteca da familia, na Casa
Grande celebrabanse auténticas soirées nas que os
asistentes gozaban de limoada, doces, chocolate
ou café, ao tempo que escoitaban a musica
interpretada por musicos profesionais e tamén
polos propios membros da familia.

O arquivo familiar contén unha gran cantidade de
partituras, en boa parte inédita, arredor de 600
composicions, melodias galegas e doutros paises,
populares e eruditas, rigodoéns, valses, muifieiras e
outras pezas que, por unhas ou outras vias, chegaron
a ser plasmadas no arquivo musical da familia. Este
arquivo é unha auténtica alfaia conservada nun
excelente estado, que agocha importantisimos
datos para o estudo e o cofiecemento da nosa
historia musical. Isabel Rei Samartim e José Luis do
Pico Orjais iniciaron hai alguns anos a clasificacion
deste arquivo e a transcricion e edicion dunha parte
das composiciéns que se atopan nel.

Grazas ao traballo destes dous musicos e
investigadores, e ao coidado posto neste legado
pola familia Valladares, hoxe, mais de cento
cincuenta anos despois, habemos escoitar aquelas
melodias que soaban nos saléns da Casa Grande
e recuperarmos asi, unha parte esencial da nosa
memoria e do noso patrimonio musical.

O concerto ira precedido dun breve relato
introdutorio sobre o arquivo musical dos Valladares
a cargo de José Luis do Pico Orjais.

Capacidade maxima: 35 persoas
Inscricién: do 1 ao 10 de outubro en actividades@
€Spazossonoros.org

COMO CHEGAR:

Para cofeceres a localizacion de cada un dos
espazos busca en Googlemaps o mapa de Espazos
Sonoros 2012.

Mais informacion en www.espazossonoros.org

Tania Camargo Guarnieri: violin
Ugia Pedreira: canto

Alonso Caxade: gaita

José Luis do Pico Orjais: percusion
Isabel Rei Samartim: guitarra

José Luis do Pico Orjais
e Isabel Rei Samartim: direccion




...sdbado 13 de outubro <<Valadarestiada>> 19.30 h

A casa familiar dos Valladares, cofiecida como Casa
Grande de Vilancosta, esta situada na parroquia de
Berres, preto da Estrada. Nesta casa viviron Avelina
e Marcial Valladares, intelectuais galegos cuxa obra
estivo moi influenciada polo contorno paisaxistico
e sentimental deste conxunto erguido nunha lomba
(de ai probablemente o seu nome), e desde ela

enxérgase o Pico Sacro e o Val do Ulla. A casa
fora o lugar no que se establecera o matrimonio
de don José e dona Concepcion, pais da saga, en
1817, e nela naceron a maior parte dos seus fillos.
A vivenda pertencia a familia da muller, os Nufez,
e, segundo a inscricién que se recolle nun lintel
da antiga porta principal, fora construida en 1751:
“ESTA LA MANDO HAZER DON MANVEL JAZINTO
NVNEZ BALCARRCER MIRANDA | SV MVGER DA
MANVELA DE PAZOS ANO DE 1751”.

Un portal cuberto da acceso ao conxunto a través
dun patio con fonte e alxibe, no que se atopan a
edificacién principal e as construciéons anexas
que acubillaban a palleira, os cortellos e a forxa. A
casa ten duas alturas e unha galeria que percorre
a fachada orientada ao nordés e esta dividida en
varias estancias, entre elas, a biblioteca, un salén
con cheminea —ao que fai referencia Marcial
Valladares nas sUas Memorias de familia como
lugar de reunién e rezos antes da cea—, un oratorio
e unha sala, onde permanece un pianoforte e na
que, probablemente, se organizaban as reunions
musicais nas que participaban os membros da
familia Valladares.

